
 



PAMUKALAUNG 

 

Katan sin pamudji tuput pa Allah tuhan sin mga Alam,  salawat iban salaam duon 
ha sarayaw-rayaw rasul dayng ha mga karasulan, iban ha mga langgung niya iban 
ha mga karabat niya katan, mahuli: 

Taymanghud ko mulliya magbabassa: sabunnal tuod matampal in daan sin mga 
tao mangi’ karna’ kiyabukisan na in mga plano nila, in mattan aturan (sin sila) 
kiyabaitah ha kitab sin Tuhan natuh,  

ين   : ( قال االله تعالى ِ رِم ْ ج ُ بِيل  الْم َ بِين  س تَ ْ تَس ِ ل َ ات  و َ صِّل  الآي لِك  نفَ ذَ َكَ  [55:الأنعام( ]و

nagsabda in Allah tuhan sataas-taas:  

((iban damikkiyan yadtu napasawa Namuh in mga tandah hasupaya tumarrang in 
daan sin mga tao mangi’) suratul An-aam ayat 55. 

Manjari  uno in sarayaw-rayaw hinangun pagka pag-ingatta makatigidlum sin 
hula’  hasabab sin mga Aqidah (nila)sulang kanila, iban damikkiyan in sarayaw-
rayaw hinangun amuna in hipamaytah in mga plano nila iban sin mga kadandanan 
sin banta nila hapag pasaplag sin kabatilan nila. 

In panindug namuh, hallih kaw taymanghud ko magbabassa ha humanib sabunnal 
tuod napukpukna in agong niya iban timaas na in asu niya iban simuliyab na in 
kayo niya sartah miyasuh na in baga niya! Sabunnal tuod siyana in pag-iyanun 
pagluag sin Shi’a ha kawman sin mga Muslim. 

In pag-Shi’a ha batin mattan bukun katakata iban kasabunnalan bukun  
katitipuhan   , na! in panglutaw sin Shi’a Rafidah way pagtabia’ sibuhda in hula’ 
aun pamarinta atawa lupa way pamarinta malayngkan tasakun sadja nila. 
Timagnah dayng ha hula’ Japan sampay pa hula’ Latin Amerika, iban dayng ha 
hula’ Europ sampay pa katiluagan sin hula’ Africa. 

In pagpasaplag sin project ini halaum kabayan makajari malarak niya in Agama 
Islam, in Aqidah sin Islam, in tarikh sin Islam, iban mga tandah niya , sampay 



hikataas in pagmasukkal sin tiyap-tiyap  mainggit dayng ha baha’ batin magsusulig 
ha waktu magla’dus in mga tumpukan sin Islam dayng hapanigpit sin tumpukan 
sin kristian baldusa amuin mali’ in Aqidah. 

Sabunnal tuod in bissara hatungod sin bunoh kontrak, iban pagpanormal sin 
pikilan labipa mahalgah daing sin bunoh panglungkop sin military, labi aulana 
kitah natuh na in mga result sin bunoh ini iban sin pagsud nila (pa kawman sin 
mga Muslim) iban sin uno-unona in simunod kaniya daing naman hapagkawah tao 
iban pagpara tao amuin dih makasanyang ha ummat islam ha adlaw susungon. 

Adapon, maytah humallih sin pagluag sin Shi’a? 

Karnah in Aqidah gaugut ha antarah sin kitaniyu iban sin sila magdugaing, in 
usulan ha antara’ sin duwa pihak (sunni iban shia’a) malayuh biyah sin layu’ sin 
duwa sadlupan. Manjari, biyahdiin taymanghud ko magbabassa duma kita 
magsumadja iban sin kawman nagda’awa in mga ka-Imaman sin Ahlul Bayt dih 
magkasa’ iban makaingat sila sin (ghaib). Kitaa: in kitab usulol kafiy 1/165 kan 
kulayniy 

Iban in pamung nila: “pindahan kunoh in Qura’n mulliyah” amuin Qur’an ha lima 
natuh bukun na Qura’an amuin napaturon maun pa Nabi Muhammad (s.a.w), 
sabunnal tuod pindahan na in luon niya iban giyanapan siya sartah kiyulangan pa. 
[baytah daing ha kitab: usulol kafiy 1/285] 

Biyahdiin duma kita magsumadja iban sin kawman amuin namung in dila’ nila 

Nagngangagngag ha mga Sahabat sin Nabi Muhammad (s.a.w) sin kabtangan 
pamasik, pangla’nat, iban pangkufur. Kitaa: nasabbut siya ha majlis sin kitab: 
bahhar anwar 69/137/138. 

يعة الإ نكر إمامة أحد  من الأئمة الاثني عشر فهو عند الشٌ ُ اروكل من ي حق ((ينظر].ماميٌة كافر، ضال، مستحقٌ للخلود في النٌ
بٌر))اليقين  .[ 189/لعبد االله شُ

In hatiniya: iban hisiyu-siyu in magmungkir ha hambuok Imam dayng ha hangpuh 
tagduwa (12) Imam sin Shi’a in siya (nangmungkir) kafir nalaung mapatut 



kumakkal halaum sin narkah. Kitaa ha kitab “haqqul yaqin: hi Abdullah shubrun 
/189. 

Mapuas dain doon sabunnal tuod in tumpukan ini aun siya tarikh landuh 
matigidlum ha antarah sin bangsa Islam, manjari in pamanta nila katuh naggamut 
na malaum, in dugal iban astul nila katuh malaum na, sumagawah maraih way 
hambuok masa pa mga masa sin tarikh sin bangsa natuh in dih makalabay sin 
panghupit nila, panipu nila, pangdupang nila, iban panglungkup nila, in siya ini 
mattan iban tarikh sin kakahinang sin shi’a. 

Bassaha niyu in tarikh sin sila aun makawah pangadjian pa kalaungan sin 
hambuok kawman way nakahati sin habal nila. 

Sabunnal tuod kiyabukisan na in mga aturan sin pagluag nila bukun in hatiniya 
pang-anyaya nila, way ka’adilan nila, na! ampa in kami hambuok bangsa adil, 
bangsa maulong, iban partangahan. Oo,sapahan ko pa Allah- bukun hikarayaw sin 
bangsa in manawagtawag pa kalingugan iban pa magbunuh. 

ha masa ini. In magpasaplag sin ini siya na in maka’ani sin bunga sin project sin 
yahudi-zionist iban sin mga tao timindug hataykud niya. 

In pagpasad iban pagbuta-buta sin Ahlus sunnah sin pagpaluag sin mga shi’a sin 
tumpukan nila hambuok ini matarrang makasipug. Na! in pagpasaplag sin Shi’a 
muna-muna in target nila pasaplagan amuna in mga lugal sin hulah Islam sin Ahlus 
Sunni. 

Na! in mga kabtangan ini hatiniya siyana in risala hikapaham sin project sin 
pagpaluag sin Shi’a. iban magantah muna in kapiligruhan niya, iban subay 
manawagtawag pa umalup kaniya labay daing hadaan kasajahitraan bukun 
manawagtawag pa daan hikapagsaggah. Iban hikapa-aun sin bunuh tumpukan. 

Taymanghud ko mulliya magbabassa: 

Sabunnal tuod timagnah in pikilan pagpaluag sin Shi’a daing pa hapanagnaan sin 
pamarinta sin Imam Khumini (binsanah siya sin Allah) piyamahalayak niya magtuy 
puas sin pagkawah nila sin pamarinta in pag-nganan pagluwaslungsad sin Islam. 
Timagnah in project pagpaluag sin Shi’a nagdungan iban sin bagu Shara’ sin 



abugaw sin parinta. In hatiniya bang ha Shi’a wajib subay magad sin Shara’ sin 
Imam khumini bilang pagta’at kaniya. Amuin siyana bali in gantih sin timatalbang 
Imam Mahdi. In agi hi Khumini ha kitab niya: “Alhukumatul Islamiyyah” p.36- 
hukuman Aqidah sin abugaw sin parinta. 

مان، الإمام الغائب، وأنْ  من حق الفقهاء، ( بل من واجبهم ومن المفروض عليهم أن يسعوا إلى أن يكونوا خلفاء لإمام آخر الزٌ
مام الحكم كممثلين للإمام وكمندوبين عنه، ومن هنا تصبح طاعته واجبة ليس فقط كإمام بل كنبي ورسول   . اهـ) يمتلكوا زِ

Hatiniya: “dayng hakapatut sin mga abugaw sin parinta iban kawajiban nila in 
hipapanaw in shara’ sampay pa mga mahinang nakura’ sin hula’ ha huling jaman, 
in timatalbang Imam mahdi siya in magmilik sin kawasa parinta bilang mga ganti’ 
baran sin Imam iban mga wakil niya. Iban diha ini nahinang in pagtaat kaniya 
wajib bukun sadja bilang Imam sumagawah bilang Nabi iban Rasul.” 

diha pikilan ini kiyawah in puonan sin pagluwaslungsad sin mga miyamagad 
kaniya iban mga siyulagan niya dayn di iban didtu, puas didtu hasupaya mahinang 
sin mga miyamagad kaniya in pagluwaslungsad nagpaun duwa pagtipun daing ha 
daakan niya. 

Hababaan sin maksud mag-ukab bunuh ha guwah hulah- in pamarinta sin khumini 
nakapagbunu’ iban sin hulah Iraq miyabut (8) tahun iban bilang niya in hulah 
Persia amuna in Iran lawang nila iban susuran nila pa mga hulah sin muslim. 
Mapuas dain doon in Iraq timindug hambuok hulah limayuh daing ha madzhab sin 
Agama nila. Himundung in bunuh ini puas sin mataud na naasag nyawa ha taykud 
niya sartah nagbunga siya malagguh kalugian ha kabuhianan 

In parinta malali in pagpa-aun kaniya mangdihil pamulansang ha siyulagan sin 
kaibanan Shi’a sumukat sin pamarinta kandiri, hatiniya baran nila na in 
mamarinta. Dain hasab yan napa-aun in mga tumpukan atu pa parinta nila amuin 
nahinang siya ha donya bihaun ini suwara iban hibuk biyah na sin tumpukan 
da’wah Islam ha hulah Iraq, iban harakat Amal iban Hizbullah ha hulah Libanon, 
iban Jabha Tahrir Islamiy ha hulah Bahrain, iban harakat huthi ha hulah Yaman, 
puas dayng ha yadtu timindug in mga tumpukan ini bilang panambag sin mga 
daakan sin Ayat Qum. Iban nahinang puas yadtu ulangig sin suwara sin sin hulah 
safavid Persian. 



Puas way nagmumpaat in pagluwaslungsad sin hulah Persia daing ha bunuh 
sinapang makusug. Dimatung in hambuok Persian maingat nagdihil pikilan in 
pagluwaslungsad subay labay ha pagsumadja marayaw iban sin hulah dugaing 
iban hababaan sin patakaran mahaba’ iban plano malaum iban sin hinang 
makajari. Timagnah in pagluag sin Shi’a  puas sin pagbunuh sin hula’ Islam ha way 
pagkila sin kalarang-larangan sin dugaing hula’ iban  

Timagnah in project  ini daing ha panuku sin tumpukan sin mga mag-aagama Shi’a 
amuin nag-aangut sin pagnakura’ sarta’ piyakay in katan sin gaus iban kusug, sin 
muassasat iban sin kabuhianan niya. Iban naggastu ha dan sin pagpasaplag sin 
salaksa’ umbul sin Shi’a. iban sin mga habal napamahalayak ha parkala’ ini 
sabunnal tuod in hangka bahagi’ sin lima (1/5) sin oil sin Iran pakayun hipaggastu 
hasupaya madauhat in maksud ini. 

Namung hi khomini ha wasiyat niya bilang panawagtawag ha mga miyamagad 
kaniya in pasaplagun in pag-Shi’a: in parkalah pagpasaplag bukun sadja hinang sin 
ministry of guidance sumagawah hinang kawajiban sin katan ulama’ (kaguruhan), 
khutaba’ (mga magkukhutba’),  mga magsussulat iban sin mga artist. subay in 
ministry of foreign affair maghinang habal pa mga embassy sin Iran magpasawa 
sin kahalan sin tibaihuan sin hulah Islam  [pardaakan sin parinta hi Imam 
Khomini]p.40 

In pamung sin president sin hulah Iran  hi Ahmadinejad sabunnal tuod 
piyamahalayak niya in maksud sin parinta Iran magpasaplag sin pag-shi’a 
hakatilingkal donya iban hi taas in panji sin Imam Mahdi tiyatagaran iban 
hipasaplag siya. Iban pamung uno in kabtangan ini : “pagpasaplag sin pag-shi’a 
pakatilingkal donya doon ha agaba sin parinta Iran. [Nakawah ini daing ha website sin 
mufakkira islamiyya] 

Iban nagpahati in hambuok Alim sin Shi’a daing ha channel sin independent 
satellite sin petsa 4/1/1428 H. sabunnal tuod in school pag-Shi’a ha Qum iban ha 
Najap mabayah kontrolon in katan sin hijaj region, Sham, yaman, iban sin Iraq, 
iban sabunnal tuod in maksud niya paghuanan in katan sin hulah Islam, iban 
pagpaluwag sin Shi’a ha wayroon larang niya.iban sabunnal tuod mabayah sila 
mabut pa katan ayan. 



Adapun in mga palabay nila iban sin mga dan nila sin pagpasaplag sin pag-Shi’a 
iban sin hikadawhat sin maksud nila kaniya…mataud siya biyah na sin 
mgasabbutunta: 

In panagnaan iban sahalgah-halgah: amuna in pataasun in paglasa niya ha Ahlul 
Bayt karnah diha ini ngianan in Aqidah sin tumpukan nila iban in da’wah ha 
durukan nila tuput sadja hapaglasa sin Ahlul Bayt iban pagsabbut sin mga 
kalabbiyan nila iban pagtantu sin mga kapatut nila. 
In panawagtawag ini piyakay siya sin mga Shi’a bilang bubong sin pagpalabi sin 
bissara kanila iban siyutsi (nila) sila. Mahuli liyagi’-lagi’ nila in hisiyu-siyuna in 
imagaw sin kapatut sin Ahlul Bayt, usibaan siya iban anyayahun sila. Sila na in mga 
sahabat sin Rasul sin Allah (s.a.w)…biyah sin pagda-awa sin Shi’a Rafidah, mahuli 
yaun na in paglagi’-lagi’un, pagbulung-bulongun, iban ngini’an in mga sahabat sin 
Rasul sin Allah iban way pangandul (nila) kanila, iban piyagmulkaan (nila) sila, iban 
kiyafir (nila) sila. 
Na! in logo ini amuna in paglasa sin Ahlul Bayt…siyana in lukub sin pagpasaplag sin 
tumpukan sin sila Shi’a iban pagparayaw sin dagbus nila. 
Hangkan in parhimpunan sin Shi’a ha da’wah iban sin magtutuko kanila amuna in 
parinta….ngi’anan Ahlul Bayt in tumpukan nila amuin hipasaplag iban hipataymah 
siya. 
Ampa in mga kubur sin Ahlul Bayt sabunnal tuod siyana in maksud sin pag-Shi’a 
sartah hinang nila tampat pagtitibawan iban piyatindugan nila tampat-luhul niya 
iban pagbuhiun nila paghinangun in mga indajinis kufur bid’a dugaing pa in 
pagpatindug nila sin pagpangadjian sin Shi’a hakuliling sin mga tampat-luhul, iban 
bini nila pa in mga lupah hapangdaig niya hasupaya mahinang in mga lugar yan  
lugar sin mga Shi’a sadja. 
Iban daing ha mga hinang katitipuhan sin Shi’a hapag pasaplag sin tumpukan nila: 
amuna in pagda’wah pa nagsusuok da kunuh in palsibuan sin duwa tumpukan 
Ahlus Sunnah iban sin Shi’a hatiniya in hakikat sin pagda’wah ini  pagpakila in 
tumpukan nila Shi’a sahih siya iban hasupaya maluhay siya mataymah iban 
maharus  siya surun pag-agamahan. 
In makasusa, hasabab sin hinang katitipuhan ini nanjari in mga duat sin Shi’a 
luhaya sila maghibal palaum hulah sin Ahlus Sunnah nagpatindug sila mga Islamic 



Center iban nag-ukab sila publishing house pagpasaplagan sin tumpukan nila. 
Adapun in sumulang sin mga Aqidah nila sartah iyanun mangih. Iban in pusakah 
nila hipuh sin pagkufur. Na! ini na bang ha Shi’a in hikabugtuh sin parsugpatan sin 
paghambuok sin mga muslim. 
Mahuli kapatut sin Ahlus sunnah puas yadtu in mangasubo – Uno tugutan sin 
parinta Iran in mga Ahlus sunnah magpasaplag sin Aqidah nila doon ha mga lugar 
sin sila Shi’a? Uno dih maghidjul in mga persian bang aun magsunni daing ha mga 
Iranian? Uno magtugut sila biyah sin activity ini? 
Tantu dih! bukun da aku Tuhan Allah, in nijam biyah ini pa’gangan siya amuin 
maghinduh sin Aqidah sin Ahlus Sunnah sampay pa lugar pagpangadjian nila. 
In nijam ini amuin pagngagngagan sin simud in hikasuok sin paghambuok. sibuh 
da in nijam niya amuin kiyapatay nila sin mga ulamah Sunni didtu iban piyagpatay 
in mga Arab sunni ha kawman Ahwaz (in ahwaz amuna in capital city sin hambouk 
province sin Iran khuzestan) iban piyaglubu nila in mga masjid, iban piyagtambul 
nila in mga madrasa iban piyagduy nila in mga duat sin Ahlus Sunnah. 
Sabunnal tuod in kami Ahlus Sunnah dih makajari magsaumbibi iban sin mga Shi’a 
kawman biyabaugbugan nila in mga makalarak sin Agama Islam, Mag-I’tikaf ha 
mga kakubulan, magpakamatay hapagpasaplag sin bid’a. 
 
Iban hambuok daing ha mga dan sin pagpaluag sin Shi’a amuna magdihil 
scholarship hapagpangadjih: 
Diha ini imibug sin bayah in gatus-ibu mga batah muslim daing ha dugaing-
dugaing hulah magpangadjih pa jami’ah ha Tehran, ha Qum, ha Mash-had, iban 
ha Tabriz. Iban sponsor sin parinta Iran in gastu nila, in paghula’-hula’ nila, in 
kagugunahan nila, iban sambil pa-asawahun sila.  
 
In maksud sin pagdihil scholar hapagpangadji’ amuna in hinangun sila Shi’a first 
class hasupaya mahinang sila duat pagbalik pa hulah nila magpasaplag sin pag-
Shi’a. mahuli mapinda puas yadtu in paglasa nila ha hulah nila iban sin ka-ihlas sin 
pagbaugbug nila. Na! sabunnal tuod malugay tahun naghibal sila hapagsaddiya sin 
bunuh hatiniya katan sin parinta muslim anyaya sarta’ bukun legal ha Shara’ 
karnah way sila miyamagad ha tiranan sin pamarinta sin abugaw sin Islam Atawa 



in pag-iyanun ha tiranan sin Islam daing kan Muhammad (s.a.w.) biyah sin da’awa 
nila. 
Iban daing ha mga dan na isab: amuna in magpasaplag sin duat iban mga 
kaguruhan magpasaplag sin pag-Shi’a labi aula doon ha mga lugar amuin in mga 
Sunni tiyuh-tiyuh da. 
Kiyabaytah sin hambuok katas habal sin dugaing hulan sabunnal tuod in nijam sin 
parinta Iran puas sin kalarak sin parinta soviet union nagpara giyatusan guro 
Shi’a pa mga republic amuna in kiya independent nila. Iban nasabbut sin katas 
habal ini in parinta Iran nakagastu billion dollars. 
 
Iban daing ha mga dan nila sin pagpasaplag sin pag-Shi’a isab: pakayun in mga 
embassy sin Iran ha katan hulah iban doon halaum niya lamud in cultural iban sin 
mga sibi’-sibi’ ministry office manawagtawag pa pag-Shi’a. iban daing hapag-urol 
sin Shi’a nila. sila embassy in maghukum sin kaso sin tao nila iban maggapi’ sin 
kapatut nila iban sila in magdihil kawasa parinta Shi’a iban agama Shi’a hangkan 
way hambuok embassy daing ha mga embassy nila in wayroon nagsusulban in 
mga duat nila iban sin mga mag-uurol sin pakaradjaan sin pag-Shi’a. 
 
Iban daing ha mga dan nila sin pagpasaplag sin pag-Shi’a isab: pakayun in alta’ 
sanjata’ pag-udyok hangkan in mga taumaas sin hula’  bihun nila sin alta’ 
madakmul ha sharat in siya tumayma’ sumud pa Aqidah sin Shi’a  sarta’ iban 
pagpattah nila ipakita hatinya wayra piyagbidda’an ha antara’ sin Sunni iban sin 
Shi’a. iban bukun ini nakatapuk – taymanghud ko magbabassa – sabunnal tuod in 
pag-Shi’a simaplag na pa hulah Iraq iban Syria. Labay daing ha mga taumaas sin 
hula’. Kitaa in kiyabayta’ ha kitab (Pagpahalli’ ha manusiya’ sin mga kakahinang 
sin Shi’a ha hula’ Syria) 
 
Iban daing ha mga dan nila sin pagpasaplag sin pag-Shi’a isab: urulun in katan 
lugar sin awam iban sin miskin sarta’ puspusun in paglugtu’ kaniya patindugan 
mga hospital, kabayan, iban parayaun in kabuhianan nila iban tukbalan sila 
tatabangan sumagawah iban paghinduh kanila sin pag-Shi’a. 
Iban hababaan lukub sin paglasa ha Agama Islam iban paglasa ha Ahlul Bayt 
hangkan mataud simud nag-Shi’a na mga miskin tiyuh-tiyuh in income. 



 

Iban daing ha mga dan sahalgah-halgah sin pagpasaplag sin Shi’a: 
magpasakaula-ula  gimagapi’ ha problema sin mga muslim iban simusulang ha 
mga yahudi iban Zionist iban sin papanao sharah sin tao puti ha sadlupan amuna 
ini in nakadihil salagguh-lagguh pangawah tao ha hikalingkat  sin dagbus sin Shi’a 
ha hulah Islam iban kumawah ulong ha mga muslim nalunggu’. 

In approach sin parinta Iran daing ha problema sin hulah palistin buwat 
malaingkan kumublit sadja sin mga pangnanaman (nila) iban hikarayaw sin 
tumpukan nila Shi’a iban sin parinta nila. 

موقع صحيفة ].(إنٌ القوة المعنوية لإيران في الدول الإسلامية تخدم المصالح الوطنية للبلاد(يقول رئيس البرلمان الإيراني 
 .)م2008الأخبار الإلكتروني عدد الجمعة حزيران 

Iban namung in nakurah sin parliament sin Iran: (sabunnal tuod in kusog halaum 
sin pangatayan sin Iran sumud pa kahula’-hula’an sin Islam magkidmat siya 
karayawan sin parinta hula’ Iran) nakawah ha website sin Al-akbar newspaper, 
adlaw Juma’at  bulan June 2008 g. 

Na! in kabtangan ini biyunnal sin hambuok politician didtu kanila hain in agi niya 
in iya-angut sin Iran karayawan sadja sin hula’ nila bukun da in huls’ Islam katan.  

Iban daing ha mga panindug politics hapagpasaplag sin Shi’a: duma magtabang-
tabang iban sin hula’ parinta kaibanan bukun Islam ha lingugun in mga parinta 
hula’ sin Ahlus sunnah. 

Tumindug in parinta Iran tumuku ha kagurohan nila amuin simisilawak sin 
kabtangan “piyagmulkaan sin Allah in shaytan dakula’ amuna in hula’ America” 
sarta’ duma magtabang iban hula’ parinta kaibanan ha ipabagsak in hula’ parinta 
Iraq bahgu in hula’parinta Afghan.  

لولا إيران لما احتلت أمريكا العراق، ولولا إيران ما (أعلن ذلك نائب الرئيس الإيراني الأسبق محمد أبطحي بكل صراحة 

 [208ص)) ماذا تعرف عن حزب الله؟((راجع كتاب.( ]احتلت أمريكا أفغانستان



Nagpamahalayak tuman In bakas vice president sin hula’ Iran hi Mohammad 
Abtahi in agi niya: “bang bukun Iran dih kalungkupan sin milikan in hulah parinta 
Iraq iban sin hula’ parinta Afghanistan” balika kitaa in kitab: (Uno in kaingatan mo 
ha pasal sin tumpukan sin Allah) gikapan 208. 

Iban daing ha mga dan sin Shi’a ha pagpasaplag sin tumpukan nila iban 
pagpakusog sin sahapan nila: amuna in magpaun parjanjian maggapi’ iban sin 
kaibanan hula’ madugal ha hula’ parinta sin sunni biyah na sin mga Marxist 
nakauna iban sin mga bahgu secularist. 

Kakitaan mo in listahan sin mga ngan sin hula’ Sunni piyamahalayak nila ha media 
iban ha mga seminar nila karnah in sila nagta-ayun ha maksud bunuon kangiun in 
identity sin Sunni muslim. Iban in maksud pa sin Shi’a sin paggapi’ hasupaya 
pahinaun in panindug sin Sunni iban larakun in daing halaum.  

Iban lamud pa diha ini isab in: in makasusa ipagtapuk sin Shi’a in kaibanan symbol 
sin Sunni amuin siya na in ipagpa-amu sin Aqidah sin Shi’a. pagsakali in 
pasaplagun ha mga kabtangan nila iban sin mga pituwa nila. Iban paragbusun nila 
ha Media ha mga Icon nila in Shi’a naghahambuok iban partangahan. 

Taymanghud ku mulliya  magbabassa: iban kumakkal in pagpaluag sin Shi’a amuin 
makapiligru ha masa ini. Iban in pagpasaplag sin mga maksud nila ini sapsay in 
katan hula’ Islam labi aula na in hula’ haramain (Makkah iban Madinah ha Saudi) 
amuin dayahan ha pangaltah iban hula’ sutsi sahalga’-halga’.  

In mga kahulaan ini amuna in mission sin Rafida hapag paluag sin Shi’a daindi iban 
dain didtu bukun in kabtangan ini pangdusta iban pangtuhuma  sumagawah in 
mga kabtangan sin mga kaguruhan nila pagpasawa sin maksud nila.  

In agi in hambuok hag sin mga hag sin pamarinta shara’ sin Tehran – 
tagdabu sin kitab:”  الإسلام على ضوء التشیع) hatiniya:”In Islam ha sahaya sin 
Shia”      

ابي الحكم والمدينة،وإزالة مكة وتحرير فتح يتمنى الأرض وجه على شيعي كل إنٌ " : جس الوهٌ   "عنها النٌ



iban angan maukab -aangan-nag tiyap Shia hababaw donya -Sabunnal tuod in tiyap
’malimaya in makkah iban madinah iban maig in pamarinta sin wahabi malummi 

مي الفرس م االله يحتلٌها شرذمة : (ويقول أحد معمٌ َ ر أُصرح يا إخواني المسلمين في مشارق الأرض ومغاربها أن مكة المكرمة حَ
 موقع مشكاة الإسلامية ]أشد من اليهود

Iban in pamung sin hambuok guro nagsusulban sin Iran: “Ipamalahayak ku o! 
kamu taymanghud ku ha subangan iban sadlupan sabunnal tuod in Makkah Al-
mukarramah hiyaram sin Allah lungkupan siya sin hambuok platon labipa in ngi’ 
niya daing sin Yahudi” kiyawah daing ha website sin Mishkat islamiyyah 

ة وعلماؤهم وأئمة الحرم نواصب، وإنٌ ( -حمزة الديري –ويقول أحد أعضاء كتلة الوفاق في البحرين  نٌ شيوخ أهل السٌ
 .[531،عدد 1428/رجب/صحيفة الوقت، الأحد] .(صلاتكم في المسجد الحرام تعتبر صلاة وراء ناصبي

Iban namung in hambuok member sin tumpukan wifaq ha hulah Bahrain – hi 
hamzah al-diery – pa mga kaguruhan sin Ahlus Sunnah iban kaimaman sin Haram : 
iban sabunnal tuod in sambahayang niyu ha masjidil haram mabilang 
sambahayang hataykud sin Nasibiy” kiyawah daing ha newspaper time, adlaw 
ahad, bulan rajab, tahun 1428 H. umbul 531. 

Adapun In bakas president sin parinta Iran hi Rafsanjani sabunnal tuod namaytah 
ha newspaper “Ettilaat” sin petsa 12/4/1987 g. uno in agi niya: “Sabunnal tuod in 
parinta Iran tagama na siya ha bunuh paglibirit sin Makkah” 

Iban namulansang in Shi’a Saudi hi namir al-namir ha tanyag khutbah niya amuin 
kiyalista ha official website niya – in Shi’a naghihibal, na! namung siya: “Taabitun 
ku muna-muna in baran ku iban bulansangan ku in katan sin bar-iman labi aulana 
in malasa ha Ahlul Bayt duon kanila in salam iban labi aula na in mga taumaas nila 
iban sin miyamagad kanila in magbahgu sin parjanjian  iban butukun in pagtutus 
iban lipatun in paglugtuh doon ha tiyap-tiyap gaus natuh. Na! bunuon natuh iban 
paglugtuh sartah pahgangan in pagpatindug sin Shamekh bahgu makalabay in 
hangka century ha paglubo tubag. 

Iban namung in Shi’a opposition sin hula’ Kuwait sartah naghuhula’ ha London hi 
Yasser Habib nakalukis in ini ha khutbah niya: nanawagtawag pamag-aktibis iban 



pa umatubang: “in Makkah iban Madinah adlaw ini kiyalungkupan hangkan wajib 
sila limayun” 

In ini kaibanan mga parsababan sin pagpaluag sin Shi’a iban hambuok daing ha 
mga maksud nila iban na sin mga kabtangan nila simaksi' kaniya in kahalan 
jimajatu sarta’  biyunnal siya sin article. Balika kitaa in:” Pentecostal plan ka-ayat 
ayatan sin Rafidah ha Iran” 

Iban masi-masi siya sahalgah-halgah pangasubo –taymanghud ku magbabassa: 
uno kagausan natuh harapun in unos sin Shi’a iban sin ngi’-sudda sin safawiy 
parinta Iran? 

Taymanghud ku muslim mulliya: in wajib ha shara’ nasihatan in mga muslim 
ipapuhpuh in mga bid’a sin Rafidah ha dila’ iban alta’ iban pasaplagun in 
pagpahalli’ sin kapiligruan sin pagpaluag ini bilang pagprotek sin agama iban 
pagpalihalah sin shara’. 

Apabila dih maghibal in mga nagpaparinta iban sin mga ra’ayat  piyaparintahan  
ha alupan sin baha’ sin Shi’a karnah in hangin niya magdaratung iban sin mga 
nagjatu hapangdaig kahula’-hulaan malayu’ katuh. Na! wajib ha tiyap-tiyap 
muslim masub ha agama niya iban tumuko ha Aqidah niya ha katan sin kusug iban 
gaus niya. Iban in gaus ini amuin kiyatakdir katuh maraih in kahaupuan niya amu 
ini: 

1. Subay maglugtuh ipasaplag in Aqidah sin Ahlus Sunnah ha hula’ Islam iban 
tukuhun in mga duat niya iban sin mga foundation hasupaya madauhat in 
maksud ini. 

2. Subay pasaplagun in mga kitab babasahun iban sin mga audio-visual panyap 
amuin palahilun in Aqidah sin Shi’a iban patarrangun in kasabunnalan sin 
katudjuhan niya. 

3. Subay tutug maghinduh sin Aqidah sin Ahlus Sunnah iban masiguro siya ha 
mga kawman sin Sunni iban paglagguh pa mga sahabat sin nabi 
Muhammad s.a.w kiyaulungan sila sin Allah iban sambagun in pagpasibuh 
sin Rafidah tiyukbal pa kuliling nila.  



4. Subay lupahun sin Ahlus Sunnah in pasal sin piyagba’lihan nila iban labi 
aulana in mga sila magdada’wah sin agama Islam. Na! subay 
paghambuokun in sahapan nila iban sin mga kabtangan nila hapagpasaplag 
iban pakusugun in Aqidah sin Ahlus Sunnah. Karnah in mga pagba’li natu ini 
mahinang sabab sin hikapagpulak-kanat natuh iban hikahina’ natuh iban 
wayroon kaasagan malayngkan karayawan sadja sin kaibanan.   
Iban namung hi suhail Al-sharif bilang paggantung bissara sin hataas: 
sabunnal tuod in pagtunggakali wajib siya igun sartah subay magbalik pa 
qur’an iban sunnah labay ha manhaj sin salafus salih, katan sin mga 
nagkasa’ bukun hitukbal in pagsulot (nila) maun pa mga party sin jama’ah 
iban pa kamatauran amuin pagkabiyaksaan. Na! in pag-ig sin pagba’li ma-
aun siya labay daing ha panggayunggung ha lubid sin Allah. Biyah 
pardaakan katuh sin Allah ha kabtangan Niya: 
 

ه ِ نا االله جلَّ وعلا في قول َ رَّقُوا " :كما أمر فَ لاَ تـَ َ ا و يعً مِ ْلِ اللَّهِ جَ ب وا بِحَ ُ م تَصِ اعْ َ  ." و

Hatiniya: “iban panggayunggung kamu ha lubid sin Allah katan iban ayaw 
kamu magpulak kanat” 

5. Subay in hula’ Islam Sunni magpakusug sin panindug niya iban makawah in 
kusug amuin makapuhpuh sin mga banu-banu sin Iran pa hula’ Sunni. In 
pagbissarahan bihaun pasal sin kusug. Iban in donya bihaun way pag-
addatan malayngkan subayra in hula’ makusug. Iban labi aula pagkakitaan 
natuh in nagsasaggah naghahait sin mga lahut niya. Iban adlaw adlaw 
nagpakitah sin kusug niya. 

6. Subay in mga daiyah sin Islam iban sin mga broadcaster nila iban sin mga 
businessman nila magpa-aun Islamic channel pangatu ha Shi’a channel 
amuin tabiat niya hambuok tumpukan mamulansang. In masa natuh bihaun 
masa sin media, iban in sanjata’ sin media landuh makalarak iban maluag in 
saplagan niya. 

7. Subay in Ahlus sunnah magpasaplag sin pusakah Aqidah sin Shi’a Rafidah 
daing ha certified reference book sin tumpukan nila iban palahilun in 



panghayanat nila ha katihabaan sin tarikh iban sin dugal nila ha bangsa 
Islam sartah sila na in nagda’awa naghahambuok iban nagsusuk-siuki. 

8. Subay ipamahalayak sin Ahlu Sunnah in tarikh sin agama nila iban sin habah 
sin masa napanaw hapagpalihala’ nila sin Aqidah sin bangsa Islam iban 
pagpalihala’ sin mga tampat sutsi niya iban sin pagpasaplag sin agama Islam 
pakatilingkal donya labay daing ha lima nila. 
 
• Yaripa in kitab babassahun hapagpasawa sin mga Aqidah sin ka-imaman 

sin Shi’a iban pagpalling nila, balika kita’a in kitab sumunod ini: 
 

 .أوجز الخطاب في بيان موقف الشيعة من الأصحاب .1

 .من عقائد الشيعة .2

 الشيعة الاثنا عشرية وتكفيرهم العموم المسلمين .3

 
ٌ أعدائنا والمتآمرين علينانسأل    .االله عز وجل أن يحفظ لنا ديننا وأمننا وإيماننا وأن يقينا شر

Manginduwa’a kita niyu pa Allah in palihalaun Niya in agama natuh iban sin 
kasalamatan natuh iban sin pag-iman natuh iban lappasan kita niyu daing 
hakangian sin kontara natuh iban sin mga maninipu katuh. Amen ya Allah! 

 


